
శ్రీవేంకటాచలమాహాత్మ్యము











	ఉ.	
కావున నవ్యదేహమును గైకొని వెన్నుఁడు పూజసేయురా

జీవములోన నుండి హరి చేరి యురస్స్థలమందు నిల్చెదన్

నీవిధి సమ్మతించుము మునిప్రవరా యని సన్నుతింప న

ద్దేవిముఖంబు దివ్యతరదృష్టిని జూచి మనంబులోపలన్.



	 101







	సీ.	
తలఁచె నీరీతిగఁ దాపసశ్రేష్ఠుండు

        తెఱవ దేహంబు ప్రత్యేకపూజ

లంగు కారణముండు ననికొంచు నిట్లనె

        దేవీ యిందుండుము దిరము తపము

చేయుచునుండును చెలఁగి పద్మసరోవ

        రప్రాంతమునకు నిర్ణయముగాను

జని పాంచరాత్రపూజల నందుఁ గొనుచుండు

        మందుపై నీచిత్తమందుఁ దలఁచి



	 







	తే.	
నట్లనే చేయుమని లక్ష్మి కానతిచ్చి

మఱల నిట్లనియెను లోకమాత నీవు

హరికి నిత్యానపాయని వగుచుఁ జక్రి

యెన్ని యవతారముల నెత్తుచున్న నీవు.

	క.	
అన్ని శరీరము లమరం

జెన్నుగ ధరియించి విభుని జెలఁగుచుఁ గీర్తిం

గన్నట్టి నీప్రభావము

మున్నెఱుఁగుదు నేను విశ్వమోహిని ధరపై.

	క.	
నీవెత్తిన దేహంబులు

నావెన్నుం డెత్తినట్టి యనతారము లిం

గా వేయుతలల శేషుని

కావనజజ శంకరులకు నలవె గణింపన్.

		 ఈ పేజీలో చివరి మార్పు 19 ఆగస్టు 2021న 06:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

